
Në seancë prezantuan: AMBASADORI i Mbretërisë së Bashkuar, Ruairi O’ Connell, kryetari i Komunës, Besim Hoti, anëtarët e KK, drejtorë të drejtorive, KFOR-i, Policia e Kosovës, OSBE, Zyra ligjore, OJQ-të,  mediet, qytetarë etj.
Seanca e konceptua në dy pjesë : Pjesa e parë: Pjesëmarrja dhe fjala e  ambasadorit të Mbretërisë së Bashkuar, Ruairi O’Conell dhe pjesa e dytë: Seanca e Asamblesë Komunale.
Seancën e hapi kryesuesi i KK, Fadil Gashi, i cili fillimisht e  përshëndeti ambasadorin Britanik, O’Connell dhe i dëshiroi mirëseardhje në këtë seancë të KKK. 
Fadil Gashi: “Mirëdita, mirë se keni ardhur në seancën e rregullt të Kuvendit të Komunës.
I nderuari Ambasador i Mbretërisë së Bashkuar, zotëri Ruari O’ Connell, bashkë me bashkëpunëtorët që jeni sot bashkë me ne në këtë Kuvend,
Në emër të Kryetarit të Komunës, zotit Elezi, nënkryetarit të Komunëes, zotit Hoti, drejtorëve të drejtorive, anëtarëve të Kuvendit të Komunës së Klinës, Komandantit të Policisë, përfaq. të KFOR-it, që janë prezent, OSBE-së, OJQ-ve, stafit tjetër civil. Medieve, qytetarëve pjesëmarrës që janë bashkë me ne sot këtu dhe gjithë qytetarëve të Klinës, zoti Ambasador, mirë se keni ardhur sot në këtë Kuvend! 
Kuvendi i Klinës fillon një kapitull të ri, sepse është hera e parë zoti Ambasador në historinë e pasluftës në Kuvendin e Komunës të jeni personaliteti dhe autoriteti i parë që jeni pjesë e këtij Kuvendi. Faleminderit shumë edhe një herë!
 Kuvendi i Komunës së Klinës ka një histori të re, të shkurtër, por të begatshëm. Kuvendi i Komunës së Klinës ka 27 ulëse me 8 subjekte politike, realisht 7 subjekte edhe një iniciativë qytetare, që e përbëjnë komplet tërësinë e Kuvendit të Komunës. Në këtë Kuvend, sipas  LVL, i cili mandator dhe  jep përgjegjësi, Kuvendi është organi më i lartë vendimmarrës dhe përfaqësues. Në këtë Kuvend debatohet për të gjitha politikat, qofshin buxhetore, qofshin investime, qofshin në programe të ndryshme të shëndetësisë, zhvillimit si tërësi të Komunës së Klinës; ka pozitë dhe opozitë, ka pajtime  e mospajtime, ka debate,  herë të ashpra herë të buta, por një është e sigurt: nuk jemi si Parlamenti i Kosovës. Në këtë Kuvend në historinë e pasluftës asnjëherë nuk ka pasur fyerje; asnjëherë nuk ka pasur uzurpim të foltores, gjithmonë vendimet në interes të qytetarëve kanë qenë me vota unanime. Unë i përgëzoj të gjitha legjislaturat, të gjitha mandatet dhe sigurisht këtë mandat që udhëheq unë. 
Zoti Ambasador,
Kam kënaqësinë që në emër të Kuvendit, gjithë qytetarëve të Klinës, të falënderoj shtetin nga vini, të cilin e përfaqësoni denjësisht, me gjithë ndihmën që na ka dhënë dhe po vazhdon. Edhe atë sot, që do ta vizitoni projektin në manastirin e Budisalcit dhe të gjitha projektet tjera që ne do të jemi përfitues të angazhimeve të drejtpërdrejta. 
Në këtë rast, zoti Ambasador nuk mund pa potencuar një ngjarje të vitit 2005, që një delegacion yni në krye me kryetarin e Komunës të asaj kohe Ramë Manaj, ka vizituar Komunën, përkatësisht një komunë të Londrës Islington dhe qysh atëherë kemi filluar për t’i ndërtuar disa marrëveshje me këtë komunë dhe kanë qenë tri fusha kryesore të cilat kanë qenë interes i të dyja palëve që të fillohet me to dhe ka pasur për qëllim finalizimin e binjakëzimit të këtyre dy komunave. Ky projekt  nuk ka shkuar me tutje, kanë ndodhur ndërrime të kuadrove edhe këtu edhe atje dhe sot me kënaqësinë më të madhe kërkojmë nga autoriteti juaj që të fillojmë ta avancojmë këtë iniciativë të vitit 2003 në ato tri fusha që ka qenë arsimi dhe në veçanti arsimi për të huaj që Klina  ka nevojë për një përvojë të këtillë; ka qenë arkitektura e kësaj komune dhe ka qenë plani urban i kësaj komune. Domethënë, këto tri fusha që ne do të na kishin shërbyer jashtëzakonisht mirë dhe për të cilat kemi nevojë. Ata që janë sportdashës këtu është edhe selia e ekipit të mirë të Arsenalit, prandaj kërkojmë që edhe në këtë drejtim të na ndihmoni. Unë nuk do t’ju marr kohë shumë, sepse kohën do ta keni në dispozicion ju zoti Ambasador dhe njoftoj gjithë anëtarët e Kuvendit që pas përfundimit Ambasadorit keni mundësi t’i dërgoni  pyetje të drejtpërdrejta , sepse ka këtë gatishmëri. Duke e falënderuar Ambasadorin, duke i dëshiruar sukses në punë, në jetë, në familje, shtetin e tij, në angazhimet e përditshme që ka për ne dhe për përfaqësimin e shtetit të tij. Faleminderit edhe një herë!”, ka konstatuar kryesuesi Gashi.
Ruairi O’Conell: Është nder i veçantë që jam sot këtu, është nder i veçantë që përfaqësoj shtetin tim, sepse marrëdhëniet mes nesh, mes Kosovës dhe Britanisë, mendoj që janë të banueshme. Janë krijuar gjatë një periudhe shumë të vështirë për Kosovën. Por, mendoj që lindja e marrëdhënieve, sepse ka qenë e vështirë, sepse ka një theks të veçantë që për mua është shumë e rëndësishme që ne nuk kënaqemi me kaq. Këtë vit festojmë 10-vjetorin e marrëdhënieve diplomatike mes Britanisë dhe Kosovës. Ne jemi të lumtur, të kënaqur dhe të nderuar që Anglia ka qenë shteti i parë që ka njohur pavarësinë e Kosovës një viti pasi ka ardhur pavarësia. Ne kemi qenë gjithmonë afër Kosovës dhe kemi qenë gjithmonë gati për të ndihmuar, edhe për të dhënë këshilla, sidomos kur këshillat kanë qenë pak të vështira. Dua të bisedoj për një problematikë: erdhëm sot në Klinë për të festuar bashkë me Kryetarin dhe bashkë me Komunën, hapjen e rrugës në fshatin Budisalc, te manastiri atje. Për mua ky projekt edhe pse është i vogël është një shenjë bukur konkrete për çka mund të  veprojmë ne kur veprojmë së bashku. Qëllimi i projektit ka qenë për të lidhur Manastirin me komunitetin për ta lidhur edhe pjesën tjetër të këtij fshati, por duke bashkëpunuar me çdo komunitet  edhe me FSK-në. Ky projekt është një shenjë konkrete se çfarë mund të  punojmë kur veprojmë në të njëjtin drejtim. Në Britani është shumë e rëndësishme që Kosova të ketë sukses në të ardhmen. Duhet të mendojmë se çka mund të bëjmë së bashku, çfarë kontributi konkret mund të bëjmë së bashku për botën. Kosova ka qenë subjekt i politikës ndërkombëtare për një kohë të  gjatë për shkak të luftës, për shkak të lindjes së vështirë. Unë mendoj që tash në vitin 2018 është shumë e rëndësishme që Kosova të fillojë dhe të forcojë rolin e saj ndërkombëtare. Nde kemi shumë rreziqe, kërcënime të përbashkëta. Është shumë e rëndësishme që çdo shtet demokratik në botë jep kontributin e vet në trajtimin e këtyre problemeve. Duke menduar për Kosovën është shumë e rëndësishme që në bashkëpunojmë dhe vazhdojmë të bashkëpunojmë. Të forcojmë bashkëpunimin  kundër krimit të organizuar, kundër krimit që po dëmton interesat e të Britanisë, po, por edhe të gjitha vendeve tjera. Është shumë e rëndësishme që ne të bashkëpunojmë për marrëdhëniet më të mira ekonomike, mes popujve tanë, mes kombeve tona. Kjo është shumë e rëndësishme dhe me interes të Kosovës dhe të Britanisë. Është shumë e rëndësishme gjithashtu të japim kontributin për marrëdhëniet më të mira mes nesh, bilaterale po në mes Kosovës dhe Britanisë, kjo  nuk është e vështirë, po gjithashtu për marrëdhëniet më të mira në rajon, që do të ishte në interes të Kosovës dhe gjithashtu të fqinjëve të Kosovës. Britania do të dal nga BE, por Kryeministri Mei  e Britanisë ka qenë shumë e qartë. Edhe pse ndahet nga BE nuk do të thotë që ndahet nga Europa. Interesat shtetërore të Britanisë do të jeni gjithmonë të lidhura. Është e qartë që plagët e luftës akoma janë të hapura. Kjo është plotësisht e kuptueshme. Ne kemi pasur gjithashtu një konflikt  të rëndë gjithashtu në Irlandën veriore. E këto plagët nuk shërohen lehtë, por shërohen dhe nuk shërohen me përpjekjet për t’i harruar. Nuk shërohen nëse injorohen. Është shumë e rëndësishme që t’i marrim hapat konkretë për t’i kaluar. Londra do të ketë në fokus të veçantë në çështjen e të zhdukurve, kur mbeten 1600 ose më shumë njerëz të pagjetur nga konflikti. Kjo është një pengesë e madhe për të ardhmen e Kosovës. Nëse statusi i Kosovës ende kontestohet, kjo është një pengesë për Kosovën. Nëse nuk i trajtojmë akuzat e krimeve të luftës, nëse nuk mund të japim drejtësinë, familjarëve, do të jetë pengesë për rajonin. Ne do të jemi pranë ju, jo vetëm sepse kemi qenë pranë jush, por sepse për Britaninë duke menduar në mënyrë të ftohtë, racionale, ne e dimë që është në interes të Europës që këto probleme të trajtohen. Është shumë e vërtetë  konstatimi që ju nuk jeni si shumica e  Parlamentit të Kosovës, sepse jeni në lidhje të drejtpërdrejtë  me qytetarët. Ju jeni bashkë me qytetarët çdo ditë dhe e kuptoni njëqind fish më mirë situatën e tyre, shqetësimet e tyre.  Kontributi9n ju e keni dhënë  për zhvillimet këtu edhe për përmirësimet e proceseve, do të jenë konkrete, do të jenë të dukshme. Nëse ne  mund t’ju ndihmojmë, nëse ne mund t’i shtyjmë këto procese përpara, nëse ne mund të dëgjojmë perspektivën tuaj, ne do të ishim plotësisht të lumtur të japim këtë kontribut. Sot pas seancës do të shkojmë në fshatin Budisalc. Është shumë e rëndësishme për mua që ne kemi bashkëpunuar me FSK-në në këtë projekt. Ata kanë dhënë një shembull të jashtëzakonshëm çka mund të krijohet në Kosovë, me kosovarët, nga kosovarët, me një vizion të qartë. Ata kanë dëshirë të krahasohen me forca të NATO-s. Ata kanë dëshirë t’i plotësojnë kushtet botërore. Është shumë e rëndësishme që ne t’i japim mundësinë FSK-së, tregojnë gatishmërinë e tyre të japin kontributin e tyre të gjithëve në Kosovë. Shpresoj që do të jenë shembull për ushtritë tjera në rajon, gjithashtu për institucionet tjera në Kosovë. Shumë faleminderit për vëmendjen, për kohën, do të keni gjithmonë një mik nga Britania”, ka konstatuar Ambasadori O’Connell.
Fadil Gashi, falënderoi në emër të anëtarëve të KK  Abasadorin O’Connell për fjalën e tij. 
Në vazhdim Ambasadori britanik O’Connell iu përgjigje pyetje të anëtarëve të Kuverndit dhe  qytetarëve pjesëmarrës në seancë. Me këtë rast me pyetje tematike iu drejtuan, Tunëa Dedaj, Valmir Bacaj, Zafer Gashi, Enver Berisha, Violeta Zefi dhe Tush Dedaj.
Pyetjet e anëtarëve dhe qytetarëve dhe përgjigjet nga ana e Ambasadorit janë pjesë integrale e incizimit elektronik të seancës. 
Kryesuesi i KK, Fadil Gashi, ftoi kryetarin e Komunës, z. Zenun Elezaj të ndaj një dhuratë simbolike për  Ambasadorin O’Connell.
Kryetari i Komunës së Klinës, Zenun Elezaj për Ambasadorin O’Connell ndau një dhuratë simbolike. 
Pjesa e dytë e seancës u procedua me seancën e rregullt të Kuvendit me këto pika të rendit të ditës, duke ia shtuar edhe pikën e tetë të rendit të ditës, Shqyrtimi dhe miratimi i propozim-vendimit për mbështetjen financiare të  organizimin dhe mbajtjen e festivalit “I këndojmë lirisë”. 
Fadil Gashi, tha se ju e keni marrë rendin e ditës bashkë me materialin. “Unë kam një kërkesë që besoj ju kanë shpërndarë prej DF, është një defekt në rregullore që nuk ka një emërtim ndarja e mjeteve për festivalin “I këndojmë lirisë”, dhe për hir për të mos na u evidentuar si e gjetur prej auditorit duhet për t’i ndarë tash me emër, 20 mijë euro të koduara. E keni atje variantin që e kanë prurë DF bashkë me të Kulturës, që tërhiqet prej mallrave dhe shërbimeve se në subvencione më nuk ka mjete, por i kanë gjetur mjetet e shërbimeve publike, hiqen aty, veç duhet për të marrë këtë vendim për t’i emërtuar, sepse realisht po kanë pengesa në implementimin e pagesave pa emërtim. Kjo është shtesa që po kërkohet”, tha kryesuesi. 
Enver Berisha, tha se realisht nëse  mandatin e kaluar kemi qenë më së shumti kritikues nga ju LDK-ja, kemi qenë për shkak të materialeve shtesë që na kanë ardhur nga asambleja komunale. “Po dëshiroj për t’ia dhënë pak tretmanin çfarë ndoshta ishte dashur për të mos  ndodhur kështu, mirëpo në fakt asnjë seancë nuk po kalon pa na ardhur nuk po kalon në asnjë seancë pa na ardhur material shtesë. Mirëpo, për hir të natyrës që çfarë është, për hir të kohës që kemi para vetes që është jo shumë e gjatë ne edhe kësaj here po e pranojmë këtë kërkesë tuajën, por tjera herë të keni kujdes që materialit t’i marrim me kohë ose pritni materialet për seancën e radhës”, shtoi anëtari Berisha.
Fadil Gashi, tha se sinqerisht unë e pranova edhe unë jam ithtar i parë për të mos i pasur, por ata që kanë qenë një mandat të kaluar e dinë që kemi miratuar një rregullore për subvencione, por  veç  emri është i festivalit nuk është shuma e përcaktuar në rregullore. “Po të kishte qenë në rregullore ne kishim mundur për ta sanuar pa ardhur këtu, por i provuam të tëra variantet”, tha kryesuesi Gashi.
Tush Dedaj, tha se unë kërkoj që në rend të ditës me qenë ose në atë projektin që e ka bërë Drejtoria e Kulturës, më merr mendja që ka bërë një lëshim që duhet për t’u rishqyrtuar për arsyes viti që është shpallur i Gjergj Kastriotit pikë referimi i të gjitha veprimeve ka nevojitur për të qenë një herë për t’u vendosur kur do të mbahet një manifestim për hir të Kryeheroit ose qysh të dëshironi i thoni, në atë pjesën e pikës hy, atëherë për t’u vendosur për tjera gjera. Këtu ajo është neglizhuar krejt. Kisha pasur dëshirë që të merremi vesh diqysh të mos dalim keq, mbasi që të gjitha komunat e kanë paraparë. Ka qenë mirë për t’u diskutuar për këtë problem, përkatësisht për këtë lëshim që është bërë”, tha anëtari Dedaj. 
Fadil Gashi, tha se mbetet në vazhdimësi të diskutohet kjo çështje. Festivali “I këndojmë lirisë”,  është tradicional, është rutinë e çdo viti, nuk lidhet me asnjë ngjarje tjetër”, shtoi Kryesuesi.
Kryesuesi vuri në miratim pikën shtesë:  Mbështetja financiare për organizimin dhe mbajtjen e festivalit “I këndojmë lirisë” për vitin 2018. 
Me vota unanime (27) u miratua pika shtesë e rendit të  ditës. 
Kryesuesi vuri në miratim rendin e ditës me ndryshimin e bërë.
Me vota unanime u miratua ky
REND DITE
1. Arsyetimi i mungesave,
2. Shqyrtimi dhe miratimi i procesverbalit të seancës së kaluar,
3. Pyetje dhe përgjigje,
4. Shqyrtimi dhe miratimi i propozim-vendimit  për  miratimin e listës së ngastrave  kadastrale për  interesuan publik të Komunës, të dt. 19.5.2018 (ref.  drejtoresha për Kadastër, Gjeodezi dhe Pronësi),
5. Shqyrtimi dhe miratimi i Propozim-vendimit  për inicimin e hartimit të Draft-rregullores për kushtet dhe mënyrat e bllokimit dhe zhvendosjes  së auto mjeteve  (ref. Drejtori i SHPE),
6. Shqyrtimi i kërkesës  së lagjes Arifaj, Shtu[el, për emërtimin e rrugës  Shtupel – Jashanicë,
7. Interpelanca  me drejtorin e Administratës,
8. Mbështetja financiare për organizimin dhe mbajtjen e Festivalit “I këndojmë lirisë” për vitin 2018. 
Pika e parë: Arsyetimi i mungesave.
Kryesuesi sqaroi që nuk ka mungesa të anëtarëve të KK.
Pika e dytë: Shqyrtimi dhe miratimi i procesverbalit të seancës së kaluar.
Kryesuesi hapi debatin. Nuk pati debate. Kryesuesi vuri në miratim procesverbalin e seancës së kaluar. 
Me vota unanime (27) u miratua procesverbali i seancës së kaluar.
Pika e tretë: Pyetje  dhe përgjigje. 
Sefë Morina, tha se unë kam një shqetësim nga ajo zonë që vi, pikërisht edhe kolegu im në asamblenë e kaluar e ka cekë në lidhje me një kanalizim, një rrjedhje të gypit që e kemi afro 7-8 muaj. “Do të thotë edhe ne i kemi marrë shqetësimet para disa ditë nga ata banorë, aty ka përmasa që do të thotë një gyp ka rrjedhë dhe ka marrë një pjesë të asaj toke, do të thotë që tash janë edhe temperaturat më të larta. Kemi edhe banorë afër. Meqenëse nuk qenka drejtori i drejtorisë për SHP, zoti Elezaj, kisha dëshiruar që të merren masa ose ta kemi një përgjigje në të ardhmen në lidhje me këtë  shqetësim. E njëjta gjendje është krijuar edhe në fshatin Përqevë, më të vërtetë ndoshta aty është edhe më keq”, tha anëtari Morina.
Valmir Bacaj, tha se kam një pyetje për drejtorin e Arsimit. “ Pyetja ka të bëjë rreth transportit të nxënësve  në fshatin Qupevë e Ulët. Është një rrugë që ata e përshkojnë diku rreth  3-4 km mjaft e rrezikshme edhe për çdo vit përcillen me fatkeqësi në komunikacion. Pyetje është se si është mundësia që të sigurohet transport atyre nxënësve të atij fshati i cili është i harruar nga Komuna e Klinës”, pohoi anëtari Bacaj. 
Arben Limani, tha se shqetësimin që e paraqiti asamblisti është me vend. “Në në fund të këtij viti shkollor do të mundohemi për ta bërë një raport mbi udhëtimin e gjithë nxënësve të cilët e kanë largësinë prej 4 km distancë nga shkolla, se ashtu është e rregulluar me ligj. Në disa fshatra sigurohet transporti, në në fund të këtij viti shkollor do ta bëjmë një analizë të saktë bashkë më stafin e DKA-së, edhe do të vijmë në një vlerësim se cilat lokalitete a fshatra e kanë largësinë e rregulluar me ligj për sigurim të transportit nga ana e Komunës”, shtoi drejtori Limani.
Tunë Dedaj, tha se kam dëshirë pasi që është Bakia këtu për të m’u përgjigjur ku është asfalti ku aty shkruan Deiq në vitin 2017, se është ndërtuar asfalti 1,2 dhe 3, dy asfalte e di që janë shtruar, i treti se di ku është . “Kërkoj prej Bakisë mbasi është këtu për të na dhënë  përgjigje se ka qenë drejtor i Urbanizmit”, tha anëtari Dedaj.
Baki Gashi, tha se realisht asfaltimi i rrugës në fshatin Deiq është kryer në dy faza, Faza I dhe II, është bërë faza II sepse nga faza I kanë pasur mbetur disa mjete financiare, është tenderuar Faza II, asfalti përmbi kishë atje te lagjja, ndërsa për III unë nuk kam njohur, sqaroi  ish-drejtori Gashi.
Tunë Dedaj, tha se unë kam thënë dashtë zoti me qenë gabim e shkruar, por aty shkruan shumë qartë: “Asfaltimi i rrugëve I,II dhe III. “Do të thotë asfaltimi I është i kryer, asfaltimi II është i kryer, por asfaltimi numër III dashtë zoti me qenë gabim se asfalti nuk është në Deiq, ai i shkruar është”, tha  anëtari Dedaj.
Petrit Paslushi, tha se i kam dy pyetje të shkurtra, njëra lidhet me pyetjen e kolegut tim Valmirit, e dha shpjegimin drejtori, kurse pyetjen e dytë e kam për drejtorin e Kulturës, Rinisë dhe Sportit. “Drejtori Merturi të na tregojë rreth Palestrës, domethënë çështjen e terminëve dhe pagesave, a ka mundësi të dimë ne kush është duke luajtur dhe a është duke paguar ndokush në atë palestër”, tha anëtari Palushi. 
Skënder Merturi, tha në mandatin e kaluar është votuar një rregullore për shfrytëzimin e palestrës Adem Jashari. “Unë një gjë mund për të garantuar se secila pikë e rregullores që parashihet për shfrytëzimin e Palestrës është duke u zbatuar. Ka që janë duke u shfrytëzuar. Përparësi për shfrytëzim të palestrës kanë të gjitha ekipet që janë të regjistruara në mënyrë të rregullt në Komunën e Klinës, ndërsa nga 9 janari të këtij viti është hapur edhe për qytetarët tjerë. Është një procedurë me një kërkesë, me një pëlqim, me një pagesë në bankë edhe pse vetë nuk jam i kënaqur me mënyrën e procedurës se është pak e gjatë edhe e mundimshme, por ne jemi duke bërë përpjekje që brenda këtij viti për ta bërë një plotësim-ndryshim të asaj rregulloreje, po ashtu qysh e parasheh edhe rregullorja, ashtu është duke u shfrytëzuar palestra”, sqaroi drejtori Merturi, 
Petrit Palushi, tha se nuk e pyeta për rregullore, mirëpo e pyeta për termin kush është duke luajtur për momentin, edhe dhe a ka fletëpagesë kjo, gjegjësisht e paguan ndokush, cili klub, cili ekip apo cila kompani, cili grup është duke luajtur aty. 
Fadil Gashi, tha se  për seancën e ardhës po pajtohem që Skënda t’ju përgjigjet, se nuk e ka ditur që do ta pyesni. “Ky e ka një zyrtar të sportit atje, të gjitha nuk mund t’i di”, tha Kryesuesi.
Skënder Merturi, tha se qytetarët të cilët e bëjnë pagesën e bëjnë pagesën në bankë, janë kërkesat, mund t’i prezantoj në seancën e ardhshme, ndërsa kush i shfrytëzon  aty bëhet një kërkesë për termin, e di që e kemi pasur kërkesë prej Shoqatave të dala nga Lufta , konkretisht veteranët. E di që i kemi dhënë Policisë së Kosovës  se na janë drejtuar me kërkesë, edhe këta e kanë pa pagesë. Klubet e kanë pa pagesë për shfrytëzim”, sqaroi drejtori Meturi. 
Shqipnora Dauti, tha se kam një pyetje për drejtorin e Drejtorisë së Shëndetësisë. “Kërkoj sqarim rreth dorëheqjeve që kanë ndodhur në shtëpinë e shëndetit, drejtoreshës së QKMF-së dhe motrës kryesore Qamile Qitaku. Dorëheqjet, a janë si rezultat i mosangazhimit të duhur, presionit apo shantazhit”, tha anëtarja  Dauti. 
Hekuran Sejdiu (Drejtor i Drejtorisë për Shëndetësi dhe Mirëqenie Sociale), tha se në fakt janë dy dorëheqje që kanë ndodhur, por janë dorëheqje të vullnetshme, njëra është për arsye shëndetësore, ndërsa tjetra është për arsye personale. “Kuptimin e këtyre dyjave unë nuk mund ta elaboroj, e dinë ato vetë, janë të vullnetshme. Unë i kam në zyrë me dorën e tyre të shkruara këto dorëheqje, mund t’ju sjell edhe kopjen fizike, nuk kam çfarë të komentoj më tutje”, tha drejtori Sejdiu. 
Tush Dedaj, tha se unë e ngre shqetësimin për fshatin tim. “Ju them të drejtën se  ai fshat nuk ka pasur kurrë infrastrukturë për arsye se nuk është intervenuar kurrë pothuaj, por edhe ajo që ka qenë prej shtetit të mëparshëm sot është duke u shkatërruar komplet. Edhe rruga që ka qenë e asfaltuar faktikisht është e pakalueshme për vetura vetëm duhet për të ikur për arsye se kamionët janë të mbingarkuar e policia nuk e kryen punën e vet. Domethënë, edhe intervenimi që është bërë me herët me zall, unë kam folur me Ibrin dhe i kam thënë nëse nuk bëhet intervenimi qysh duhet bërë, me kadastër, me kanale përskaj rruge edhe për t’u bërë intervenim, atëherë  i kemi gjuajtur të hollat edhe zallin. Është duke u bërë intervenim që për mua është humbje. Dresniku sot është ndër fshatrat më të afërta, është prej dy anëve i pakalueshëm. Tjetër, te pronat, te rrugët, te piketimi, të futja e atyre farë shenjave shtyllave që janë duke u vendosur në fshatin Dresnik nëpër fushë, nuk e di qysh janë duke u bërë ato. Rruga që i themi kah stacioni i trenit ajo është ngushtuar aq shumë ku dy vetuar nuk mund të anashkalohen”, ka shtuar anëtari Dedaj.  
Pika e katërt: Shqyrtimi dhe miratimi i propozim-vendimit  për  miratimin e listës së ngastrave  kadastrale për  interesin publik të Komunës, të dt. 19.5.2018 (ref, drejtoresha për Kadastër, Gjeodezi dhe Pronësi).
Kryesuesi Gashi foli rreth çështjes në rend të ditës. Fjalën e barti te zyrtari i Drejtorisë për Kadastër, Gjeodezi dhe Pronësi, z. Zenun Zeqa. 
Zenun Zeqa, zyrtar i Drejtorisë për Kadastër, Gjeodezi dhe pronësi, në mënyrë kronologjike foli rreth listës së  ngastrave kadastrale për interesin publik të Komunës së Klinës. Në vijim zyrtari  Zeqa kërkoi nga anëtarët e Kuvendit të Komunës që lista me ngastrave  e menaxhuara nga AKP=ja të rikthehen në pronësi të Komunës. Zyrtari Zeqa,  po ashtu kërkoi që kjo listë e ngastrave të miratohet nga ana e anëtarëve të Kuvendit të Komunës. 
Fadil Gashi, tha se unë kam një obligim shtesë për t’ju njoftuar, deri në numrin 7 nuk janë objekt shqyrtimi, sepse janë vendimet, këto që i përmendi edhe Zenun Zeqa, prej numrit 8 fillojnë ngastrat të reja që i bashkohen vendimeve të mëparshme. Ne duhet marrë vendim prej numrit 8 e tutje ngastra të reja për t’i bashkuar me ato të mëhershme. Janë ngastra që po i shihni, janë shkolla të ndërtuara, janë ambulanca të ndërtuara, zyra të vendit etj.”, pohoi kryesuesi i cili në vijim fjalën e barti te Zafer Gashi. “Zoti Gashi, ka bërë kërkesë në bazë të procedurave për t’iu drejtuar seancës. 
Zafer Gashi, tha se jo për protagonizëm për t’u paraqitur, por unë jam përkrahës edhe në subjektin tim politik ku jam edhe me programin tonë ka qenë që të dihen pronat e komunës së Klinës. “Kjo është një iniciativë e qëlluar, mirëpo ajo çka dëshiroj unë dhe ku e kam poentën e gjithë sqarimit tim, opinionit tim është, këtu ka diçka që nuk shkon. Cak është ajo. Nuk dua që kur Komuna e Klinës bën kërkesë, 5të mos realizohet ajo kërkesë, sepse në të kaluarën çdo kërkesë e Komunës së Klinës më sa di unë ka humbur nga ana e zyrtarëve tuaj ligjorë. U tha shumë mirë që prej numrit 7 e tutje janë të shtuara. Keni disa ngastra ku në kolonën e 4 vendimi i shpalljes me interes, dmth kur është  dhënë ai vendim. E kemi një datë  më 29.7.2005. Unë e kam atë vendim vendimi 01 465/137/05, kryetar Ramë Manaj, ku janë disa ngastra kadastrale p.sh 530/8, sipërfaqja 9. 39 ari e Malishganit. Sipërfaqja përballë ambulancës, përballë shtëpisë sime ka ndryshim në vend. Nuk është në pyetje shtëpia ime , unë nuk kam shtëpi në pronë të Malishganit. 530.8 është shtëpia e z. Ukë Gashi edhe e Hysenit dhe nuk është sipërfaqja 9.22. Nëse shikohet kjo nuk është shpallur  në atë datë me interes të veçantë, e këtu thirret kinse është shpallur me vendimin e dt. 29.7.2005. Shqetësimi im është mos po e celim kutinë e Pandorës dhe fillojnë për të dalë disa vendime gjyqësore që ndoshta krijohet një pakënaqësi pak zinxhirore dhe më e madhe. Pyetja është konkrete a do t’i rezoni ato shtëpi dhe të ktheni pronën komunale Komunës apo si do të veprohet, pasi që jam shumë i informuar se ata kanë një vendim gjyqësor dhe e kanë kadastrin, shtëpinë, lejen kush e ka dhënë atë leje, atë shtëpi ata e gëzojnë  sot atë vend me të drejtë mendoj. Ka edhe nëpër disa vende të tjera zoti Kryesues ku nuk përputhet sipërfaqja që tash është vendosur në këtë listim me vendimin e kësaj date. Nëse e gjen në këtë vendim që ka qenë  e shpallur me 29.7.2005 me interes të veçantë parcela 530/8, atëherë unë tërhiqem, gjegjësisht a s’po ju marr më shumë për sqarim . E gjithë poenta është a mund realizohet ato parcela në interes të Komunës duke e ditur edhe procesin e legalizimit, që veç është i aprovuar”, ka konstatuar ndër të tjera zoti Gashi. 
Fadil Gashi, tha se unë në fillim e thashë se deri nr. 7 nuk janë objekt shqyrtimi as debati, megjithatë nëse ndodhin këto mospërputhje është shërbimi i gjeodezisë edhe i kadstrit që kanë marrë përgjegjësinë. Prej nr. 8 deri në fund , që është numri i fundit 12, ju po e shihni se është e qartë. Prej 8 veç i bashkojmë ato vendimev, Gjithçka që ka kontestuese unë ju kisha lutur që që me këto letra që i keni shkoni në kadastër , merrni numrat kadastral, me ngastra, sepse kanë numrin e ngastrës, edhe i bëni krahasimet. Krej ditën mund ta shterim mirëpo nuk mund t’ju ndihmojmë në këtë rast. Vendimi i kësaj seance është për t’ju bashkuar prej numrit 8 këtyre të parave, sepse për këto ka vendim. Edhe diçka tjetër: ne morëm këtë vendim por ne respektojmë krejt  procedurat tjera karshi nivelit qendror , sepse ne jemi të varur prej tyre, por e jona është për ta marrë  këtë vendim pastaj duke respektuar edhe Ligjin për Marrëdhënie për Shfrytëzim të Hapësirave Publike edhe Këmbimit, tash është edhe në plotësim-ndryshim ai ligj. Unë besoj që jemi me kohë derisa të bëhet në Parlament ndryshimi, ne  e kemi marrë edhe një shkresë prej Ministrisë për këto raste , tash ne ta procedojmë edhe presim që ekzekutivi për t’i kryer ato procedurat tjera”, ka shtuar kryesuesi Gashi. 
Tunë Dedaj, tha se këtë moment e mora si shqetësim shumë të madh kur dëgjova që objekti që ka doktori ka leje ndërtimi. 
Fadil Gashi, ndërhyri duke thënë se ne nuk po e marrim si të mirëqenë atë, gjykata nuk lëshon leje ndërtimi.
Tunë Dedaj: “Gjykata, kush e ka dhënë atij unë nuk e di, e gëzoftë, nuk ka kundër, por padrejtësi e madhe i është bërë kur Prenit iu ka rrënuar shtëpia, si ka lejuar për t’iu dhënë leja, e janë në një vend, të një parcelave, tjetrit subjekt që ka pasur përpara Malishganit apo kush e ka pasur. Do të thotë, njërit individ i jepet vendimi, i lëshohet leja e ndërtimit të shtëpisë, tjetrit i rrëzohet, kjo ka qenë padrejtësi shumë e madhe, prandaj ne si Kuvend nuk duhet lejuar. Ose duhet për t’i pasur të gjitha  qysh i ka Uka, ose për t’iu prishur edhe Ukës, ”, tha ndër të tjera anëtari Dedaj 
Gjokë Lleshaj, tha se ndoshta jemi të paqartë në lidhje me këto, e di që në mandatin e kaluar kemi pasur bërë një kërkesë të tillë, por nuk e di për cilat parcela, që vërtetë për t’i kthyer në pronë të Komunës. “Tash për ne bukur të paqarta së  paku për mua, por mendoj edhe për të tjerët këtu, me numra të parcelave, që nuk i dinë këta numra të parcelave ku janë, janë disa emra. Unë kisha menduar, ose besoj, ose mendoj që kjo çështje dëshiron një bisedim pak më të gjatë një tretman më të gjatë, më të qartë, për ta pasur në të vërtetë qartësinë se ku është dhe çka është duke u bërë. Ne e dimë që  prona publike, prona e komunës nuk ka mundësi për t’u tjetërsuar, a ka ndokush vendim për ato ndërtime apo nuk ka, ai mund të ketë vendim, por si e ka marrë atë vendim duhet dhënë llogari ose ai që ka dhënë atë vendim. Tash nuk po e kam fort të qartë çka po kërkohet prej nesh dhe çfarë duhet bërë. Të mos hymë, se këtu diçka fshehët, se dikush ia ka prerë vijat më herët. Për mendimin tim jam për t’iu kthyer komunës të gjitha pronat, edhe për t’u rrënuar. Edhe atëherë kur ka pasur marrë iniciativë  ish-pushteti i LDK-së  që e kam mbështetur dhe sot e mbështeti atë rrënim që e ka bërë, por e ka bërë pjesërisht. Nuk e ka bërë ashtu siç është dashur, e kanë bërë pjesërisht, sot ka njerëz që nuk e kanë meritua nuk kanë merituara për t’iu rrënuar, iu ka rrënuar, por edhe njerëzve që iu kanë rrënuar dhe s’kanë merituar për t’iu rrënuar. Ka shumë paqartësi, prandaj  është mirë që të kemi qartësi se çka po kërkohet prej nesh. Ne i kemi bërë  shkresat për t’iu kthyer komunës por se di për cilat, edhe është mirë për t’iu kthyer komunës, po e shohim çdo ditë që komunës çdo ditë po i mungon hapësira. Edhe këto shënimet që po iu mungon hapësira, siç tha Zaferi janë 9 ari e sa, 9 ari janë, edhe diku janë, nuk ka seancë për të humbur, jemi duke dashur për t’i humbur vetë, ato 9 ari janë, gjeodetët nuk kanë punuar përmendsh, problemi është ku janë, kush i ka uzurpuar, kush i ka marrë.  Personalisht e mbështes këtë vendim, këtë iniciativë, por t’i kthehet komunës e jo me ndonjë prapavijë, kudo të jetë, atu ku është pronë e komunës t’i kthehet komunës ”, ka shtuar anëtari Lleshaj. 
Enver Berisha, tha se e para është mirë për t’i dalluar temat e ndërtimeve pa leje me ato çka po kërkohet në kuadër të kësaj liste. “Mua po me vjen mirë që Zafi është aktiv në këtë çështje edhe po dua për ta përshëndetur dhe falënderuar. Por, realisht ka pasur shumë dilema se a ka evidencë të pronave të Komunës, pikërisht një prej shqetësimeve që Zafi e tha. Unë dua të zotohem para  Zafit dhe gjithë qytetarëve të Klinës së Komuna e ka evidencën  e krejt pronave komunale. Ajo është përmirësuar vazhdimisht sepse nuk ka mundur të ndodh menjëherë në fazën e pasluftës, por jam më së i bindur se deri tash krejt çka është pronë komunale është e evidentuar. Edhe kushdo që është i interesuar për ta ditur çka ka ndodhur edhe ku është ajo pronë e ka mundësinë për ta marrë informatën  kujtoj të saktë. E dyta, ngastrat për të cilat po flasim nuk janë temë sot, janë temë e vazhdueshme , por ndoshta përmbledhja e më shumë këtyre ngastrave kanë ndodhur në mandatin e kaluar, kryesisht në vitin e fundit, kur zoti Ali Shala bashkë me ne, domethënë kemi bërë përpjekje që realisht të kontaktojmë edhe me AKP, edhe me krejt resorët që ne e kemi vlerësuar se mund të shtymë proces  në interes të komunës së Klinës. Askush nuk është mirë për të pretenduar se po merr meritë për këtë çështje, sepse është një interes i përbashkët. Pronat për të cilat po flasim janë ndoshta në pikat e caktuara më zona të interesit sa që shumë zona i ka komuna sot. Unë mendoj që  këtu duhet të qëndrojmë të gjithë bashkërisht dhe ky vendim është mirë të vlerësohet dhe të merret unanim, për faktin se po bëhet fjalë për pronë, për institucione të komunën s sonë. Ne kemi marrë edhe shkresë nga MPL që të mos ngutemi, mirëpo ne e kemi vlerësuar se është mirë që ne të marrim një nismë me kusht që kjo nismë pak a shumë t’ia përkujton qarqeve të institucioneve të nivelit qendror, por qoftë edhe AKP-së se këtu në këtë pronë ka një shkollë, ka një institucion që nuk është i sotit as i djeshmit, është i shumë vjetëve dhe ai duhet mbetur pronë jona. Kështu që për krejt këto çka kanë ndodhur ndaj këtyre ngastrave, për domosdoshmërinë dhe arsyeshmërinë që e kanë këto ngastra për të qenë në funksion të komunës, dine se askush nuk mund të ketë dilemë këtu. Se sa ne kemi menaxhuar në kohën kur këto kthehen në pronësi të komunës, sa ne mund të menaxhojmë se çka do të ndodh me to, pastaj bien përgjegjësia te ne. Nuk po dua të marr si humbje kohe, por realisht unë e kam vlerësuar si një hap të mirë, për të mos thënë të domosdoshëm, që ne sado kudo të mbërrimë sa më shpejt që është e mundur që këto prona t’i kthejmë në pronësi të Komunës”, ka nënvizuar anëtari Berisha.  
Fadil Gashi, tha se veç me iu referuar titulli, Shpallja e interesit publik, nuk është fjala për të dëmtuar asnjë ekonomi private as pronë private. “Ne po bëjmë përpjekje qytetarit me ia ruajtur pasurinë, edhe për t’ia shtuar pasurinë, nuk është në pyetje për t’ia varfëruar qytetarit tonë pasurinë”, tha Kryesuesi. 
Ali Shala (zyrtar i lartë i Zyrës ligjore), në mënyrë kronologjike  raportori rreth çështjes në listës miratimin e listës së ngastrave  kadastrale për  interesin publik të Komunës, të dt. 19.5.2018. 
“Ky aspekt kërkon trajtim të veçantë dhe shumë të përgjithshëm, e do një trajtim të veçantë edhe në aspektin juridik dhe ligjor. Ju e dini ata që kanë qenë këshilltarë në legjislacionin e mëhershëm, që ky aktivitet i Komunës daton qysh prej vitit 2005 e këndej. Edhe nga vetë lista që keni parë këtu del se një numër i këtyre ngastrave kanë qenë të përfshira prej vitit 2005 deri në vitin 2013, të cilat kanë qenë të shpallura interes i përgjithshëm. Në ndërkohë ka ndërruar legjislacioni i cili që rregullon këtë materie. Ju e dini që në vitin 2011dhe në vitin 2013 i kemi dy ligje që trajtojnë këtë materie. I pari është shfuqizua me ligjin e vitit 2013, i cili nenit 12 i jep mundësi pushteteve lokale, d.m.th komunave, si pushtete lokale në nivel të vendit që në procedurë të veçantë ta bëjnë rikthimin e pronës së ish ndërmarrjeve shoqërore të kombinateve të ndryshme, të kooperativave të ndryshme dhe gjitha ndërmarrjet tjera shoqërore, të cilat kanë një pronë e cila në rrethanat faktike tash paraqitet si interes i [përgjithshëm dhe publik për komunën. Këtë segment ligjërisht e ka rregulluar më herët edhe në rregulloren e UNMIK-ut të vitit 2006/5, e cila ka lejuar kalimin e kësaj pronësie të kësaj ndërmarrjeje shoqërore në mënyrë që në një formë  apo tjetër të pengohet procesi i privatizimit të këtyre ngastrave  shoqërore me qëllim që komunave t’iu krijohet hapësirë publike për realizimin e projekteve ekskluzivisht për interesa publike. Këtë rregullativë të UNMIK-ut nuk kemi ditur si pushtete lokale për ta shfrytëzuar edhe pse ne si komunën e Klinës prej vitit 2005 kemi prova me plot letra që ju kemi drejtuar të gjithë institucioneve  shtetërore të vendit për të rregulluar edhe për t’u na kthyer pronat të cilat e ka pasur interes komuna e Klinës për t’i kthyer në interes publik. Megjithatë asnjë përpjekje e strukturave relevante vendore nuk kanë bërë për të na dhënë një vendim meritor, përjashtimisht bën rasti që e dimë gjithë ne hapësira e varrezave të qytetit mbi 5 hektarë e diçka që është në lagjen Zajm, të cilën me të gjitha peripecitë dhe me përpjekjet maksimale që na ka ofruar UNMIK-u dhe një staf i caktuar i OSBE-së kemi arritur që atë sipërfaqe për ta kthyer në interes publik që është sipërfaqe e varrezave të qytetit , por me një çmim shumë të lartë 5 e diçka me 30 e diçka që i kemi dhënë pronë komunale në Klinafc. Të kalojmë te lista, neni 12 konsultojeni ligjin e vitit 2013, ajo dispozitë ia jep mundësinë komunave të Kosovës që me e kthyer pronën në ish-ndërmarrje shoqërore përmes Qeverisë, përmes vendimit përkatës, Qeverisë së Kosovës, e cila qeveri në bashkëpunim me AKP-në mundet që me i përfillur e me i zbatuar këto procedura. Ne në këtë segment jemi në fazën e paraqitjes para jush të miratimit të një liste për të mos e humbur hapin në drejtim të realizmit të gjitha këtyre ngastrave për të pasur mundësi për t’i kthyer. Se si do të jetë epilogu i kësaj çështjeje ne nuk mund të supozojmë, por të jeni të bindur që kjo listë është bërë në bashkëpunim me të gjitha strukturat të pushtetit lokal me kompetencë dhe autorizim që kanë apsur për këtë çështje. 
Prej vitit 2005 e këndej bashkë me specifikimet e mëvonshme që i kemi në këtë listë ne kemi bërë përpjekje maksimale për ta zënë hapin kohor për të vendosur këtë çështje, sepse është interes madhor, prandaj ju jeni ata që duhet miratuar këto çështje, kuptohet duke i evidencuar të gjitha gabimet e mundshme si në sipërfaqe, si në ngastër, si në qëllim, dhe defektet tjera eventuale që mund të dalin. 
Të kalojmë te rasti që parashtroi qytetari Zafer Gashi: Në rubrikën e 4 e keni numrin 530/8, me ndryshimet kadastrale sipas vendimit të plotfuqishëm respektabile gjyqësore ngastra si tërësi merr një numër të ri. Prandaj kur është shpallur interes i përgjithshëm e kemi pasur numrin 530/2 të krejt kësaj ngastre, e cila ka qenë e evidencuar në emër të ish-KBI “Malishgani” në Klinë. Një ish asamble e mëhershme ia ka dhënë më të drejtë të shfrytëzimit , jo të drejtë të pronësisë, në aspektin juridik dhe ligjor. As AKP-ja nëse është administrues i pronës shoqërore nuk mund të jetë përfaqësues dhe titullar pronësor që mund t’ia kalojë atë pronësi as Komunës e as qytetarëve fizikë. Sidomos këtu është keqpërdorur aspekti i privatizimeve në aspektin maksimal ligjor. Sepse e drejta e shfrytëzimit me të drejtën e pronësisë dallon shumë. Nuk është sikur për ta pasur në shfrytëzim një pronë, apo sikur për ta pasur në pronësi. Prandaj ky regjistër është edhe një pengesë për t’i privatizuar pronat e këtyre ngastrave.  Ka ardhur koha dhe momenti që pronat komunale publike për t’u definuar, edhe për t’u dalluar prej asaj shoqërore të ish-ndërmarrjeve, edhe ish kombinateve”, ka konstatuar ndër të tjera zyrtari Shala. 
Zafer Gashi, prezantoi edhe disa çështje të tjera të cilat kanë të bëjnë për çështjet në debat. 
Fadil Gashi, tha se ju premtoj që kur të del vendimi për nënshkrim do të del ngastër për ngastër. 
Gjokë Lleshaj, tha se po bisedohet për ata 9 ari, a do të kërkosh me e rikthyer pronë të komunës, a kërkohet prej nesh me votuar këtë sipërfaqe apo sipërfaqen total që ka qenë 13,14,15, se ne po hasim në kundërshtim me vendimet e mëhershme Kush kishte guxuar pronën e komunës për t’ia dhënë dikuj tjetër? Vendimi i gjykatës le të arsyetohet, janë kaq, le të kërkohet maksimumi i gjithë hapësirave të komunës. Çështjet i kemi të paqarta, mirëpo vendimin e merr shumica”, shtoi anëtari Lleshaj. 
Fadil Gashi, tha se ky është vendim që merret për të gjithë qytetarët, nuk është i një krahu apo ngjyrave politike. “Ne procedojmë të dhëna zyrtare, nuk guxojmë për të përdorur të dhëna tjera. Ne mund të paragjykojmë a ka filani një vendim apo nuk ka, por deri sot ai s’ka dokument. Këtu është telashja. Ne procedojmë me këto që i kemi të institucioneve zyrtare tonat, tha Kryesuesi.
Kryesuesi vuri në miratim listën e  ngastrave  kadastrale  për interesin  publik të Komunës. 
Kryesuesi konstatoi se me 24  vota për, 1 kundër as një abstenim u miratua propozim-vendimi i listës së  ngastrave  kadastrale  për interesin  publik të Komunës. 
Pika e pestë: Shqyrtimi dhe miratimi i Propozim-vendimit  për inicimin e hartimit të Draft-rregullores për kushtet dhe mënyrat e bllokimit dhe zhvendosjes  së auto mjeteve  (ref. Drejtori i SHPE).
Kryesuesi foli rreth çështjes në rend të ditës. “Ne këtu e kemi vendim, e kemi shqyrtuar në KPF. Ne marrim vendim vetëm për të iniciuar procedurën. Edhe tek kur fillon drafti i parë me ato, më duket se ju keni marrë gjysmë drafti, por draftin e merrni në seancën e radhës. Nëse dëshironi për të caktuar dikë prej Kuvendit, 3 vetë, i caktoni si pjesë të komisionit, le të jetë në komision, ZL, edhe 1 prej ekzekutivit dhe 3 të Kuvendit ose 7 le të shkojnë si të dëshironi për mua, te cilës qysh dëshironi. Ose ia lëmë komplet ekzekutivit, ZL, bartëse le të jetë”, tha Kryesuesi Gashi. 
Vuri në miratim inicimin e rregullores.
Me vota unanime (25) u miratua inicimi i rregullores.
Pika e gjashtë: Shqyrtimi i kërkesës  së lagjes Arifaj, Shtuel, për emërtimin e rrugës  Shqupel – Jashanicë.
Fadil Gashi, tha se ju e dini ne peticionet që na drejtohen ne kemi afatin 60 ditë, jemi të obliguar për të vënë në shqyrtim, ne e kemi pasur në KPF, është një kërkesë e tyre . “Ne kemi  biseduar edhe me organet tjera. Derisa ka filluar implementimi i emërtimeve ne nuk mund  të bëjmë ndonjë plotësim-ndryshim tjetër. Kur të përfundon vendosja e tabelave fillon edhe afati i ankesave, edhe secili qytetar, lagje, fshat, lagje urbane në qytet, e kanë të drejtën pasi të fillon afati i ankesave me iu drejtuar, le të mbetët edhe kjo për atë kohë kur ne do t’i shqyrtojmë edhe të tjerat. Unë po hap debat rreth kësaj, ju e keni peticionin, e keni kërkesën, por realisht nuk i kemi mundësi t’i japim  ndonjë orientim, sepse sipas informacioneve veç kanë filluar edhe vendosja e tabelave. Derisa të përfundon ajo nuk kemi mundësi asnjë gjë për të bërë, e dyta nuk kemi komision. Ju e dini një komision që ka qenë me anëtarë të Kuvendit tash nuk janë anëtarë të Kuvendit, nuk ka as komision, dhe pastaj ne do të kishim proceduar kur të fillon ai afat, kishim ndërtuar edhe komisionin për ankesa, edhe atë për emërtime sipas kompetencave që ka Kuvendi”, ka konstatuar Kryesuesi.
Saranda Elezaj, tha se  e thatë edhe ju zoti Kryesues, ne patëm një kërkesë që të formohet një komision  për rishqyrtimin dhe emërimin e rrugëve, edhe të merren parasysh kërkesat, për arsye se do të ketë edhe shumë ankesa të banorëve për lagje dhe emërtimet e lagjeve, kjo është kërkesa jonë si grup.
Fadil Gashi, tha se ju them të drejtën dje e kam marrë prapë një kërkesë, mirëpo jemi të shtrënguar për të pritur vendosjen e atyre tabelave, pas implementimit të projektit fillon afati i ankesave, në fillim të afatit të ankesave ne e kemi seancën edhe ne procedojmë me të dy komisionet.
Gjokë Lleshaj, tha se po e shoh se për t’u hapur një shqyrtim i këtyre kërkesave, unë kam qenë në komision për emërimin e këtyre rrugëve. “Nëse fillon kjo të hapet, të jeni të bindur se këtu nuk ka për të mbetur rrugë për pa pasur kërkesa për emërime të familjarëve etj., thjesht në tërë territorin e Komunës së Klinës do të ketë kërkesa për ndërrim të emrave të rrugëve. Ne e dimë që si vonesë kemi   pasur mbetur mbrapa edhe pa fituar donacion për emërimin e rrugëve. Dhe nëse fillojmë në këto pika për të hapur, kryesues të jeni të bindur, se dje paskeni marrë një kërkesë, nesër do të merrni më së paku 10,15,20 dhe kjo nuk do të përfundojë dhe e kemi një standard, përkatësisht një kusht për ta plotësuar sa më shpejt e për ta përmbyllur këtë kapitull. Unë nuk di, këto janë kryer, kanë ardhur kërkesat prej lagjeve të ndryshme, këto janë miratuar, ka qenë komisioni dhe ka vepruar me përgjegjësinë më të madhe. Nëse fillojmë kështu nuk di ku do të dalim”, konstatoi anëtari Lleshaj.
Fadil Gashi, tha se ne kemi pasur një komision të respektuar që e kemi votuar këtu, jo me këtë mandat, por mandatin e kaluar, e kemi votuar të gjitha subjektet politike.” Ka qenë një komision që ka punuar në terren, ka prurë një rezultat ashtu qysh është ai rezultat, që është miratuar  prej mandatit të kaluar, edhe  ne nuk mund të hymë në atë ciklin sa herë ndërrohen mandatet  duhet për t’u ndërruar vendimet, kjo as nuk lejohet, as nuk është procedurale. Por ne kemi obligim për t’i shqyrtuar kërkesat, sidomos peticionet, kemi edhe afat kur duhet. Ne një gjë të tillë po e bëjmë por nuk kemi sot mundësi për të dhënë përgjigje kushdo që bën këso kërkesa ose këso peticione. Duhet fillimisht për të përfunduar implementimi i projektit, i vendosjes të të gjitha tabelave sipas atij vendimi për emërtime, që ka nxjerrë ky kuvend, me një përbërje tjetër, edhe në fund shpallet afati i ankesave. Kush pajtohet dhe kush s’pajtohet. Ne jemi këtu, prapë pa emocione i shqyrtojmë , i analizojmë edhe  iu kthejmë përgjigje zyrtare. A po pajtoheni që të mbetët kështu”, ka nënvizuar kryesuesi. 
Vuri në miratim propozimin.
Me vota unanime (25) u miratua propozimi. 
Pika e shtatë: Interpelanca për drejtorin e Drejtojë  për Administratë.
Fadil Gashi, tha se është kërkesë nga Gjokë Lleshaj, Interpelanca për Drejtorin e Administratës. “ Ne e kemi marrë kërkesën, e ka marrë edhe drejtori i drejtorisë. Sipas procedurave interpelanca zgjat 15 minuta, është rregullorja që përcakton afatin, e përcakton mënyrën se si thirret interpelanca, fjalën i pari e ka ai që ka kërkuar , Gjokë Lleshaj, pastaj është drejtori i drejtorisë, z. Binak Syla. 
Gjokë Lleshaj, tha se pavarësisht që është thirrur drejtori i Administratës, gati se shumë pak përgjigje e di që presim prej tij, sepse nuk është aq kompetent në të gjitha pyetjet ose në të gjitha zhvillimet që janë bërë në të gjitha këto pyetje, por sigurisht për t’u përgjigjur sigurisht jeni dakorduar ose do të përgjigjet dikush në të gjitha këto pyetje. Që nga fillimi që keni filluar në bashkëqeverisje jeni deklaruar për një qeverisje të mirë për gjithë qytetarët, për komunën e Klinës dhe pa e politizuar, çka që ka ndodhur krejt e kundërta. Në pyetjen e parë, a po politizohet administrata komunale nga punësimet që po bëhen brenda kësaj periudhe, nuk kemi çfarë të flasim, s’kemi koment këtu. Edhe marrëveshjet që i keni bërë për një bashkëqeverisje vërtet bëhet pe mënyrë demokratike për poste politike. Përse politizohet çdo gjë dhe çdo lloj marrëveshje dhe paragjykohet çdo gjë se ku ka për të ardhur dhe kur keni për t’i punësuar, edhe datat, kjo vërtetë, po më vjen keq që nuk është kryetari këtu, nuk është nënkryetari, ju kryesues nuk jeni përgjegjës, nuk janë drejtorët tjerë, që vërtet për një afat kohor 4-5 muaj i keni vurë majën e keqpërdorimit, duke mos i respektuar as kriteret më elementare, që për këto duhet dhënë përgjigje, edhe ashtu dikush duhet të përgjigjet. Flasim për punësimet, Kontratë mbi vepër: drejtor, sa punëtorë janë punësuar, Kontratë mbi vepër? Si paguhen këta? A janë shpallur konkurse dhe ku janë shpallur? A ka dokument zyrtar për të treguar se është shpallur konkursi, kur ne e dimë se keni pranuar zyrtar pa konkurse, sepse keni pasur marrëveshje se nga kush ka për të ardhur. Dhe si paguhen këta, drejtor, kontratë mbi vepër kur drejtori i financave ne raportin tremujor të shpenzimeve buxhetore që ka paraqitur në muajin e kaluar thotë: “ Punëtor në kontratë jo në listë të pagave (0).”   Atëherë, a janë vullnetarë, a paguhen prej xhepit, apo qysh merren këta punëtorë, nga paguhen, qysh është këtu, a ka mundësi për të sqaruar drejtori i financave ose cilido. Këtu ka nevojë vërtet me hy thellë me i kërkuar, çfarë fshehët këtu? E tha Ambasadori, miku ynë më i madh “Stop, stop korrupsionit!” Këtu duhet marrë hetuesia. Përshtatja e konkurseve për motive partiake, përkatësisht për punësimet partiake, dhe ky fenomen është prezentë dhe kemi shembuj të shumtë në këtë aspekt. Menaxhimi i stafit të Komunës. Sa është efikase funksionale? A ka kund  rregull në këtë komunë  me ditë se kush hyn ose kush del? Punëtorët nuk gjenden në vende të punës për punët e kërkuara që i kërkojnë qytetarët. Menaxhimi i veturave, përveç drejtorisë së SHP dhe Inspektoratit, që unë i arsyetoj, këtu para jush, kanë nevojë që automjetin ta kenë 24 orë, edhe DSH ia arsyetoj gjithmonë se mund të ketë raste emergjente edhe ditën edhe natën. Por drejtoritë tjera, edhe ditëve të festave, edhe festave kur nuk punohet fare , veturat zyrtare janë në rrugë, në shtëpi dhe kudo tjetër. Binak, kërkoj sqarime prej teje, ndoshta, kryesues e zgjata, mundësisht të më lësh hapësirë edhe  2 minuta të riinkuadreohem prapë”, theksoi anëtari Lleshaj.
Fadil Gashi, do t’i kesh 2 minuta dhe fjalën e barti të drejtori i Administratës, Binak Syla. 
Binak Sylaj (drejtor i Administratës), iu përgjigje interesimeve të anëtari Gjokë Lleshaj. “ Unë sot gjendem sot këtu para jush, sikur e shpjegoj zoti Gjokë Lleshaj, në një interpelancë të ftuar nga ai, për punën dhe zhvillimet që janë bërë në periudhën prej se ka filluar qeverisja në Klinë në krye me zotin Elezaj. Zoti Lleshaj, nuk kemi pasur asnjë arsye të konsultohemi bashkërisht me gjithë të tjerët, se përgjigjet do t’i marrësh konkretisht nga unë për punët që janë bërë deri me tash, flas për administratën dhe flas për ato pyetjet që i ke parashtruara ti. Është shumë e vërtetë që e tha ti se ka edhe ndonjë pyetje që është bërë, megjithatë administrata është drejtori ës është përgjegjëse për të gjitha drejtoritë të tjera, e kam marrë guximin dhe përgjegjësinë   që të jap përgjigje ashtu  sa unë e çmoj dhe e mendoj që të gjitha punët që janë karshi këtyre që ju i prezantuat deri me tash se si janë vepruar dhe si kanë shkuar deri me tash. Në pyetjen e parë, a po politizohet administrata komunale nga punësimet që po ndodhin brenda periudhës së qeverisjes Elezaj, përgjigjja ime është kjo: brenda kësaj periudhe kaq të shkurtër, në një koalicion i gjerë, mendoj që është duke vepruar dhe funksionuar si një trupë e përbashkët. Prandaj, jam shumë i bindur se bazuar në këto fakte që unë do t’i prezantoj tani, mendoj që ato që i prezantuat ju, janë bërë vetëm sa për një lajm, sa për t’u thënë që është bërë një lajm, faktet qëndrojnë krejt ndryshe, të gjitha ato që i prezantuat janë të prezantuara nëpër ueb faqet e Komunës, në facebookun e Komunës dhe të gjitha këto me siguri qytetari i ka parë dhe ka pasur qasje, por jam i bindur që do ta vlerësojnë në fund të vitit, e jo vetëm për në një tremujoresh dhe punët që bëhen në këtë qeverisje vlerësohen sigurisht në fund të vitit  dhe qytetari do t’i vërej edhe ato  dhe do t’i prezantojë vetë para gjithë jush me fakte dhe gjitha ato tjera. A po politizohet administrata rreth punësimeve, flas për administratën, janë bërë 2 kërkesa, 2 shpallje, 2 konkurse të rregullta për punësim në administratën komunale dhe ato kanë qenë të propozuara dhe të lejuara nga 2017. Në Ujëmir regjistruesi i gjendjes civile apo ofiqari, ka qenë i paraparë në vitin 2017 të shpallet konkursi, nuk është shpallur fare. Është marrë pëlqimi nga MF që të shpallet konkursi për këtë vend të punës për arsye se Refki Gashi ka shkuar në pension më dt. 13.9.2017, dhe me kërkesën e Zyrës së personalit, më 2.10.2017 është dhënë pëlqimi nga MF për shpalljen dhe rekrutimin e vendit të punës për këtë pozicion, që nuk është realizuar asnjëherë. E kemi shpallur konkursin më dt. 16.2.2018, me nr 02-11-829/18, duke i respektuar të gjitha procedurat e rekrutimit konform ligjit të SHC.   Zyrtari tjetër që është shpallur konkursi ka qenë zyrtari për teknologjinë informative. Ju e dini që nga dt 04.9.2017, vullnetarisht e ka lëshuar punën ZTI. Unë nuk e kam të qartë si mund të funksionojë një komunë të menaxhohet me mungesë të zyrtarit të Aitisë. Prandaj, kemi qenë të detyruar që të shpallim konkurs me procedurën e përshpejtuar, sepse të gjitha të dhënat kanë qenë jashtë funksionit dhe përmes dikujt jemi detyruar t’i funksionalizojmë. E kemi shpallur atë konkurs dhe i kemi respektuar të gjitha procedurat e përshpejtuara, e kemi shpallur konkursin e rregullt, më 16.2.2018, po ashtu i kemi respektuar të gjitha procedurat çka mund të verifikohet kjo në çfarëdo mënyre që ju e keni atë mundësi shumë lehtë nga Zyra e personaliet për t’u pajisur me dokumente përkatëse. Pyetja tjetër ka qenë punësimi kontratë mbi vepër: Gjatë këtij vitit kalendarik për shkak të volumit të shtuar të punëve dhe detyrave të punës, duke u  bazuar në Ligjin e shërbimit civil pikërisht në nenin 12 pika 12 të pikës 12.4, sipas nevojave komuna ka të drejtë të angazhojë punëtorin me marrëveshje të veçantë dhe njëkohësisht nëse ka mjete buxhetore duke respektuar të gjitha procedurat e rekrutimit të thjeshtuara. Prandaj, konform kësaj duke e shpallur konkursin sipas ligjeve në fuqi. Në DKRS- 4, në DSH -4, në DB -1, në Zyrën e Kryetarit – 1, edhe në DA, siç e theksova më lart – 1. Të gjitha këto kontrata janë ligdhur me marrëveshje të veçanta bazuar në ligjin në fuqi. Pyetja tjetër  ka qenë përshtatja e konkurseve me motive politike. Bazuar në informatat e ZP, zyrë që funksionon qysh pas luftës, kjo mendoj që nuk qëndron fare, për arsye se lidhur me rekrutimet e bëra deri me tash dhe që do të bëhen edhe në të ardhmen, komuna ka respektuar dhe do të respektojë të gjitha procedurat e rekrutimit konform ligjit të SHC dhe Rregullores së rekrutimit 2010. Si fakt i veçantë për ta dëshmuar janë se të gjitha vendet e lira janë aprovuar nga Këshilli i pavarur mbikëqyrës, paraprakisht të gjitha këto lëndë e kanë marrë pëlqimin nga KPM, që janë në rregull dhe mund të procedohen më tutje. Ka ndodhur 1 anulim i një konkursi. Të gjitha këto që po i them kanë qenë publike dhe janë prezantuar në ueb faqen e komunës dhe në facebookun e komunës. Menaxhimi i stafit të komunës: Jam i vetëdijshëm se është një problem i theksuar jo vetëm tash, kështu ka qenë edhe në të kaluarën, sa i përket stafti të komunës jam i vetëdijshëm se nuk ka qenë e lehtë për të menaxhuar një staf të tillë për arsye se edhe marrëdhëniet ndërnjerëzore, me fakte flas, nuk kanë qenë dhe nuk janë  në aq nivel se sa duhet për të qenë funksionale një staf cfarë ishte dashur për të qenë në komunë. Jemi duke bërë përpjekje të vazhdueshme që ato për t’u eliminuar dhe kemi pasur vështirësi në fillim, por me kalimin e kohës besoj se çdo gjë është duke rënë në binarë të duhur. Unë jam i vetëdijshëm se edhe respektimi i orarit të punës që e thatë ju, në fillim ka qenë vështir të adaptohen njerëzit në këtë mënyrë, por me masat që i kemi marrë gjendjen e kemi prurë në gjendje të dëshiruar. Në komunë janë duke u kryer të gjitha shërbimet të kërkuara nga qytetarët dhe është funksionale që nga ora 8 deri në orën 16. Nëse ke fakte të kundërta është mirë për të prezantuar si fakte, por jo për ta bërë vetëm si lajm. Menaxhimi i veturave, mendoj që në këtë periudhë menaxhimi i veturave nuk ka qenë i lehtë të bëhet për arsye se kemi mungesë jashtëzakonisht të madhe të veturave, në shumë drejtori ka mungesë të veturave që kanë nevojë për t’i pasur në funksion dhe ashtu duke filluar që nga nënkryetari, DSHP nuk ka veturë fare, DSH nuk ka veturë, DBZHR nuk ka veturë, DKRS nuk ka, edhe DI ka mungesë etj. Vetura e Kryetarit është jashtë funksionit dhe sipas deklaratave të servisimit është me defekte të pariparueshme. Në vazhdimësi jemi detyruar që pjesën e këtyre veturave që i kemi në dispozicion t;i shfrytëzojmë për të gjitha drejtoritë, pa dallim. Edhe se a është menaxhim i dobët apo jo, unë mendoj që ju referuat disa shifra që ka prezantuar drejtori i financave, vihet një  shpenzim më i vogël në të gjitha drejtoritë, flas me fakte, unë i posedoj të gjitha këto ndryshimet që kanë ndodhur me vitin kalendarik 2017. Dhe mendoj që nëse kam mundur në pika të shkurta me t’u përgjigjur në këtë mënyrë, ju e thatë a jeni konsultuar, kjo është përgjigjja e drejtorit të Administratës, nëse keni ndonjë pyetje konkrete jam i gatshëm t’u përgjigjem, juve dhe  gjithë anëtarëve tjerë, për arsye se përmes juve ”, ka konstatuar drejtori Syla. 
Tunë Dedaj, tha se nuk e kam pasur në planë për të folur se t’ju them të drejtën nuk kam pasur arsye sepse mua po më duket po shkon shumë mirë puna, po punon shumë mirë Kuvendi i Komunës. “Desha me thënë se te punësimi që ju akuzuat drejtorin, unë po shoh se punësimet nuk bëhen vetëm në baza partiake, kanë marrë punëtorë, kanë marrë punëtorë edhe të partive të ndryshme që janë opozitë sot. Edhe nëse shoh keqpërdorim t’jesh i sigurt që kam për ta kundërshtuar, por vetëm me argument. Rreth veturave, po që se vërej rritje të shpenzimeve me siguri që kam për të  kritikuar, por drejtori e tha që ka zbritje të shpenzimeve me mija euro, kam parë edhe unë. Respektimi i orarit të punës së punëtorëve, askush nuk më është ankuar se nuk e ka gjetur punëtorin në vendin e punës. Kërkoj edhe e lus zotin që kjo qeverisje komunale të vazhdojë me të njëjtën ritëm të punës edhe për këto tri vite të ardhshme që kanë mbetur”, theksoi anëtari Dedaj.
East Raci, tha se kam pyetje për Drejtorin e administratës: “Aa kanë qenë publike konkurset për shërbime të veçanta, edhe sa është numri i tyre për këtë periudhën 6-mujore? Pyetje për ZV në Ujëmir, a ka pasur konkurrent të BL të Ujmirit, a i kanë plotësuar kriteret, edhe në historinë e ofiqarisë a ka ndodhur  që të merret kuadri, personalisht nuk kam asgjë kundër zyrtarit në fjalë, nga BL tjetër”, theksoi anëtari Raci.
Shqipnora Dauti, pyeti drejtorin Syla, se si e vlerësoni kriterin gjinor në punësimet që po ndodhin në Komunën e Klinës dhe, sa po zbatohet ky kriter, duke filluar nga zotimet e juaja nga drejtorët e drejtorive , që është dashur të jenë së paku 4 drejtori për femra, edhe këto që po ndodhin tash, punësimet në administratë dhe nëpër shkolla, pohoi anëtarja Dauti. 
Binak Syla, duke iu përgjigjur anëtari Raci, drejtori Syla theksoi se është respektuar në tërësi procedura e thjeshtuar. “I kemi të kompletuara të gjitha dokumentacionet  dhe janë të prezantuara në ueb faqen e komunës dhe të facebookun e komunës, që të gjitha. Kurse në pyetjen e dytë në lidhje me pranimin e kandidatit, ajo është në procedurë ende, me sa e di unë, akoma nuk është bërë i plotfuqishëm vendimi as për njërin, as për tjetrin, as për zyrtarin e oriqarisë në Ujëmir, por as për zyrtarin e TI. Kurse sa i përket kush e meriton dhe si, komisioni që është i formuar në kuadër të ZP edhe të Komunës, ata janë vlerësues, nuk e bëj unë, kjo është përgjigja ime”, tha drejtori Syla. 
Esat Raci, tha se unë bëra pyetje konkrete, mirëpo përgjigje konkrete nuk mora. “Bëra pyetje konkrete, a ka pasur konkurs të hapur për kontratat mbi shërbimet e veçanta. Ju tha që kanë qenë procedurat e thjeshtuara. Unë të paktën jam i informuar që nuk ka pasur konkurs të hapur. Në këtë rast pyes, në qoftë se është edhe zyrtari ligjor këtu, a ka pasur shkelje në këtë drejtim, kryesisht për punëtorët që janë me kontratë për shërbime të veçanta. Po ashtu edhe pyetja e dytë ishte konkrete: bëra pyetje, a ka pasur konkurrent në konkursin e ofiqarit për BL të Ujmirit nga BL e Ujëmirit, përgjigje nuk mora”, shtoi anëtari Raci. 
Binak Syla, tha se po me bien për ta përsëritur edhe një herë: “ Bazuar në Ligjin e SHC , pikërisht në nenin 12, pika 12.4, Komuna sipas nevojave ka të drejtë të lidhë kontratë me marrëveshje të veçanta edhe njëkohësisht kur ka mjete buxhetore, duke respektuar procedurat e rekrutimit të thjeshtuar, andaj konfrm këtyre janë respektuar të gjitha këto. “Kurse, sa i përket përgjigjes së dytë, unë mendoj që komisioni ka pasur parasysh të gjitha, ka pasur kandidatë prej të gjithave rajoneve, por jo vetëm nga rajoni i Ujëmirit, por ka pasur edhe nga Grabanica, nga Sferka, krejt komuna e Klinës kanë të drejtë se ka qenë konkurs i hapur. Vlerësimin e ka bërë komisioni dhe komisioni e merr përgjegjësinë për të gjitha”, sqaroi drejtori Syla. Ndërkaq, duke  iu përgjigjur asamblistit Dauti, drejtori Syla theksoi se unë jam i vetëdijshëm që ju e parashtroni pyetjen  në bazë të asaj çka është prezantuar gjatë fushatave, por falë koalicionit, që është një koalicion i gjerë, ka qenë i imponuar në këtë formë të që të veprojmë dhe të funksionojë ekzekutivi. “Prandaj, unë pavarësisht që i respektoj këtë që ju e thoni, kjo ka ndodhur dhe kjo është gjendja që është. E kemi vetëm një drejtoreshë, mendoj që është dashur të kemi më shumë, por ka qenë koalicioni që është formuar në atë mënyrë”, ka theksuar drejtori Syla. 
Fadil Gashi, tha se bile  ju që keni qenë në pushtet, ju e dini që nuk të vjen askush vullnetar për të punuar në komunën e Klinës, por nuk mund ta fusësh në sistem të pagesës nëse nuk i respekton procedurat përkatëse, as më shumë, as më pak. 
Gjokë Lleshaj,   tha se ma thuaj a paguhen punëtorët kontratë mbi vepër edhe nga cili kod paguhen, kush i paguan? “Në tremujorin e kaluar keni paraqitur zero euro. A më thuaju ku paguhen dhe sa dhe qysh paguhen, a është fakt, apo nuk është fakt, ta dimë. Punësimet në kontratë mbi vepër, a ka mundësi me e dëshmuar, një konkurs të protokolluar, datë, që e keni punësuar zyrtarin, nga cila datë.  Këqyre ku e ke pasur në punë dhe kur e ke shpallur konkursin. Konkurset nuk i ke pasur as në  ueb faqe, as në facebook, as në portën e Komunës, sepse së paku vendoset në portën e Komunës. Dëshmoje kaq para janë paguar janar, shkurt, mars, në këtë tremujor, nuk po shkoj më tej; dëshmojë për disiplinën e punë. Je duke marrë një përgjegjësi që nuk të takon ty. Po flasim prapë për disiplinën në punë, a je në dijeni që punëtorët e Komunës vetëm e vënë në ora 8  gishtin dhe nuk i ke në punë. Prapë po e merr atë përgjegjësi e cila më së paku është e juaja. Drejtor, nuk keni shpallur konkurs, keni marrë punëtorë në kontratë në vepër, jeni duke bërë prapë pazarllëqe etj.”, është shprehur anëtari Lleshaj.
Binak Syla, tha se unë nuk desha të lëshohem në këto detaje dhe këto cikërrime siç lëshohet zoti asamblist, megjithatë është e drejtë e tij, unë fola për procedurat, kurse sa i përket kësaj a me e dëshmuar apo a ka pasur procedura apo jo atë detyrohem që t’u siguroj gjithë dosjet nga ZP  do të pajisi të gjithë ju, që ju garantoj që janë respektuar të gjitha ato kontrata konform atyre neneve dhe atyre ligjeve.”, tha ndër të tjera drejtori Syla. 
Enver Berisha, tha se unë fillimisht mendoj që nuk është mirë me u parë si tendencë kërkimi i interpelancave, sepse kjo nëse e ka efektin pozitiv, kushtimisht po them, kjo opozita insiston me e bërë publike sa mundet dhe sa ka informata çështjen e funksionimit të pushtetit , aq është mundësi edhe e prezantimit të punës dhe të situatës që pushteti e aktualisht e ka. “Por, jam shumë i vetëdijshëm që në mandatin e kaluar interpelancat kanë zgjatur shumë më gjatë, është bërë shumë më debat, edhe është bërë debat tepër jo konstruktiv, që zoti Gashi këtë e di, e dinë ata që kanë qenë asamblistë. Kështu që unë mendoj që për këta 6 muaj nëse ka diku në AK ose forume që kanë  konstruktivitet është pikërisht këtu në Klinë falë GP të PDK-së. Edhe kjo nuk është ndryshe. A ka politizim të administratës komunale? Ka edhe ka skajshmërisht. Për këtë periudhë sa funksionon ky pushtet ka skajshmërisht, bile – bile larg në përmasa më të mëdha se në cilindo pushtet që ka ndodhur, edhe në kohën e LDK-së, më herët, edhe të PDK-së më vonë. Unë po deshët me u lëshuar në mandatin e kaluar mund të jap emra plot që janë punësuar, qoftë në administratë, qoftë në shëndetësi, qoftë në shkolla, janë numër i madh që s’kanë qenë pjesëtarë të PDK-së në Klinë. A ka tash – asnjë! Është zotuar pushteti, po nisi prej asaj që do të politizohet administrata. Këtu jo që politizohet, po këtu krejt kohën bisedohet paraprakisht me muaj se kush në cilën pozitë ka për të ardhur më vonë, jo është publike. Këtë e bëni publike vetë ju subjektet që jeni në pushtet, duke garuarmes vetes se kush po zë pozita më shumë. Nëse nuk është kështu, vetëm nuk dëshironi për të qenë të sinqertë. Krejt informacionet për të punësuarit që kanë ndodhur nëpër shkolla, kryesisht drejtorë shkollash, ne informatat i kemi pasur me kohë me muaj më përpara se kush ka për të ardhur. Se flasin ata vetës, se thonë është zotim i fushatës zgjedhore që më është premtuar posti. Bile-bile për keqardhje duhet për të thënë edhe te kriteri gjinor, një drejtoreshë që ka qenë edhe ajo është hequr. Domethënë, çfarë kriteri gjinor dhe sa jeni ju insistues që vërtetë më iu krijuar hapësirë gjinisë femërore me pasur mundësi me i shpalosur vlerat, kapacitetet dhe mundësitë e veta që kanë për të dhënë kon atributet e veta në shoqëri. Tuna e tha te shpenzimi i veturave, është shumë normale që me qenë këto shpenzime pak, është krejt normale me qenë pak se  në tremujorin e parë nuk keni lëvizur asgjë, nuk keni punuar asgjë, ku keni pasur për të shpenzuar. U tha se këtu ka mungesë të madhe të veturave, ne me këto vetura kemi funksionuar katër vjet, edhe jemi kritikuar që  po shpenzojmë shumë. Tash kemi për të këqyrë, sa do të jetë vlera totale e këtyre “partizanëve”, që ju i keni punësuar me kontratë në vepër, sa shpenzim keni bërë. Dallojeni shpenzimin me keqpërdorim. Tunë, ditën e varrimit në Deiq te ti, drejtori i Urbanizmit ka ardhur ditë feste me veturë zyrtare, ditën e varrimit në Sferkë  për Agron Gashin veturat e Komunës i vozisin njerëz që nuk janë punëtorë të Administratës komunale, a ka më keqpërdorim, edhe këtu ka emër. Buinak Syla e di mirë kush është ai që ka vozitur veturën e komunës. Dallojeni shpenzimin me keqpërdorim. Tjetër, kjo administratë, herë po deklarohi që ka punuar herë që s’ka punuar. Gjoka e tha nëse kryetari Elezi e ka thënë edhe ka folur për administratën komunale, kryesuesi  thotë  “i kemi marrë prej shtëpie për të punuar në Komunë!”. Kjo është fyerje bura dhe ju kolegë asamblistë. Unë mendoj që mos mbërrini mos me e keqpërdorë kolegjialitetin dhe angazhimin tonë korrekt me këso gjerash. Përndryshe, dijeni që edhe ne jemi pak dikush , edhe ne dimë për të krijuar baste ndryshe, edhe në dimë për t’u deklaruar ndryshe, por po duam ta dërgojmë një mesazh se vërtet Klina ka një konstruktivitet, është ky kuvend në në shërbim të interesave të qytetarëve, pa pasur shumë dallimin politik. Ku kanë ndodhur punësime familjare dhe shkoni teposhtë dhe thoni “nuk kemi punësuar. I keni dërguar njerëz për të kryer trajnime për drejtorë shkollash enkas për të përgatitur për konkurs për t;i bërë drejtor  shkolle. A s’është parapërgatitje kjo?! A s’është në një farë forme një lloj sabotimi i konkursit, sepse ti tani po e pamundëson edhe konkurrencën e barabartë. Nuk do të thotë që nuk ka pasur edhe në të kaluarën keqpërdorime, vetëm po ju them në mënyrën më të sinqertë, jo në këto përmasa,. Po e keni pushtetin ju, qytetari është ai që më vonë  prapë ka më iu vlerësuar, edhe nëse prapë, edhe me këtë rrugë që e keni, qytetari e vlerëson, ne e respektojmë demokracinë. Edhe ne jemi prapë këta që jemi”, ka  konstatuar anëtari Berisha. 
Fadil Gashi, tha se e para po lidhem te koha, ju që keni qenë në mandat të kaluar kujtoni një interpelancë kur e kemi thirrur ne si LDK drejtorin e Arsimit, tash s’po dua të barazohem, Kryesuesi i atëhershëm mua nuk më ka dhënë fjalën, sepse kaluan minutat.” A po e shihni se edhe atëherë është respektuar, edhe sot e respektoi edhe pse nuk ma ka dhënë. Edhe unë po konsideroj që bashkërisht e kemi ndërtuar këtë rregullore, po bëjmë përpjekje për të qenë të gjithë në shërbim të saj. Kur të dëshironi i hymë ndryshimit edhe e ndryshojmë këtë rregullore, sepse kemi mundësi, kemi të drejtë, por  qëndroj prapa asaj. Besoni që po i qëndroj prapë asaj, mirëpo s’po e quaj veç fyerje, se realisht gjendjen qysh e kemi gjetur nuk ka qenë e mirë, nuk kanë qenë as raportet ndërnjerëzore në nivel. Unë mezi i kam qitur prej zyrës time, sepse nuk më  dilnin. Me javë nuk kam mundur të hyjë në zyrën time, sepse nuk pranonin të dilnin. Në këtë gjendje e kemi gjetur. Unë nuk po quaj fajtor as pa fajtor. Unë me gjithë këta kam punuar dhe ju kam thënë se  në këtë gjendje nuk iu kam lënë, me gjithë këta kam punuar. Edhe ruaj respekt, por gjendjen qysh e kemi gjetur seriozisht ka qenë e keqe, nuk fliste kush më kë. Përndryshe, të punësimet, ato kanë me ndodhë, kanë ndodhur, ju kur keni qenë iu keni qenë verbuar tërësisht, nuk shihnit asgjë, keni pasur qenë verbuar krejt. Krejt këto çka keni, e tha drejtori me shumë transparencë, vizitoni ueb faqen, mos pretoni se është hapur procedura e tenderimit për pajisje me lap-top. Tash e tutje nuk iu dërgojmë material fizik. Përgatituni ngadalë, hyni vizitoni, gjithçka që keni e keni aty, që s’e keni aty, nga secili drejtor për të kërkuar llogari. Gjithçka që bëhet, mos hezitoni, këtu i debatojmë mirë e keq, në s’po themi që jemi të përkryer, por jo bash në këtë shkallë qysh jeni duke e thënë, nuk është ashtu, edhe nuk mund të jetë ashtu”, ka theksuar kryesuesi Gashi.
Tunë Dedaj, tha se nuk e kam pritur nga Enveri për ta përmendur vdekjen e nënës sime në asamble, se qysh kanë ardhur njerëzit me pa. “ Enver Komuna i ka 5-6 vetura  apo 10 vetura dhe aty kanë qenë një numër shumë i madh, i falënderoj gjithë ata që kanë ardhur në ngushëllime, edhe nuk kam mundur për t’i pyetur qysh kanë mundur të vinë. Por të jesh i sigurt se nëse ka për të pasur keqpërdorime unë i pari kam për të luftuar edhe pse jam në pozitë sot. Nëse ka me ardhur shpenzimi më i madh i shpenzimeve për këto katër vite se sa ka qenë më pushtetin që ka pasur PDK-ja, prapë do të jem unë që kam për të kritikuar shpenzimet e mëdha”, theksoj anëtari Dedaj.
Enver Berisha, tha se së pari,  Tunë kërkoj falje por s’e pata qëllimin për ta përzier çështjen edhe realisht po ndjehem keq që hapa temën. 
Fadil Gashi, tha se të Agroni nuk pate nevojë se ka qenë zyrtar i Komunës, edhe nëse  është shkuar me vetura zyrtare. 
Pika e tetë: Mbështetja financiare për organizimin dhe mbajtjen e Festivalit “I këndojmë lirisë” për vitin 2018. 
Fadil Gashi, tha se fjala është për 20 mijë euro që duhet për t’i orientuar për festival për shpenzime që krijon festivali. “Unë e thashë edhe më herët e keni edhe në vendim kah hiqen, prej mallrave dhe shërbimeve, vetëm dedikohen edhe emërtohen “Për festivalin “I këndojmë lirisë”. 
Vuri në miratim vendimin për mbështetjen financiare të Festivalit “I këndojmë Lirisë. .
Me 23 vota për, pa asnjë abstenim as kundër u miratua vendimi  për mbështetjen financiare për organizimin dhe mbajtjen e Festivalit “I këndojmë lirisë” për vitin 2018. 
Kryesuesi fjalën e barti te Baki Gashi. 
[bookmark: _GoBack]Baki Gashi, tha se tërhiqem në mënyrë vullnetare nga Komiteti që jam për Urbanizëm, për arsye personale dhe kërkoj që ai vend të plotësohet nga një anëtar tjetër i PDK-së. 





Fadil Gashi, tha se këtë mund ta bëni kur të dëshironi vetëm e njoftoni shërbimin, kush e zëvendëson, unë besoj që asambleja  pajtohet për këdo që sjellin vendimin se kush ju zëvendëson.  
Kryesuesi falënderoi anëtarët për  kontributin e dhënë.
Seancën e konstatoi të përfunduar.
Seanca përfundoi në orën 13:20 minuta. 

Procesmbajtësi,                                                                    Kryesuesi i Kuvendit,
Mikel GOJANI                                                                       Fadil GASHI 

